RESOLUCION do de xaneiro de 2024 pola que se convoca o proceso
selectivo para o ingreso na agrupacion profesional da Administracion
xeral da Comunidade Auténoma de Galicia (AP), escala de persoal
subalterno, en prazas reservadas para seren cubertas por persoas

que acrediten discapacidade intelectual.

O artigo 48 da Lei 2/2015, do 29 de abril, do emprego publico de
Galicia, recolle que nas ofertas de emprego publico reservarase unha
porcentaxe non inferior ao sete por cento das prazas convocadas para
seren cubertas entre persoas con discapacidade, sempre que superen
as probas selectivas e acrediten a sua discapacidade e a
compatibilidade desta co desempeno das tarefas e funciéns, de forma
gue progresivamente alcancese o dous por cento dos efectivos totais
de cada Administracién publica incluida no ambito de aplicacién da
presente lei. A reserva do minimo do sete por cento realizarase de
maneira que, polo menos o dous por cento das prazas ofertadas o
sexa para ser cubertas por persoas que acrediten discapacidade
intelectual, e o resto das prazas ofertadas o sexa para persoas que
acrediten calquera outro tipo de discapacidade.

O anexo | do Decreto 62/2021, do 8 de abril, polo que se aproba a
oferta de emprego publico correspondente a prazas de persoal
funcionario e laboral da Administracion xeral da Comunidade
Auténoma de Galicia para o ano 2021 e o anexo | do Decreto
217/2022, do 22 de decembro, polo que se aproba a oferta de
emprego publico correspondente a prazas de persoal funcionario e
laboral da Administracion xeral da Comunidade Auténoma de Galicia
para o ano 2022, recollen as prazas de funcionarios (acceso libre)
convocadas para seren cubertas por persoas que acrediten
discapacidade intelectual.




A disposicién adicional primeira do Decreto 62/2021, do 8 de abril
(DOG num. 73, do 20 de abril) e do Decreto 217/2022, do 22 de
decembro (DOG num. 245, do 27 de decembro), polos que se aproba
a oferta de emprego publico correspondente a prazas de persoal
funcionario e laboral da Administracion da Comunidade Auténoma de
Galicia para os anos 2021 e 2022, establece que poderdn convocarse
nun Unico proceso selectivo as prazas correspondentes & oferta de
emprego publico de anos anteriores, cuxo proceso selectivo non se

convocou.

Por conseguinte, de conformidade co establecido no Decreto 62/2021,
do 8 de abril (DOG num. 73, do 20 de abril), e no Decreto 217/2022,
do 22 de decembro (DOG num. 245 do 27 de decembro), esta
conselleria, no uso das competencias que lle atrible a Lei 2/2015, do
29 de abril, de emprego publico de Galicia (en diante LEPG),

DISPON:

Convocar o proceso selectivo para o ingreso na agrupacion
profesional da Administracién xeral da Comunidade Auténoma de
Galicia (AP), escala de persoal subalterno, en prazas reservadas para
seren cubertas por persoas que acrediten discapacidade intelectual,

con suxeicién as seguintes bases da convocatoria:

1. Normas xerais.

1.1. O obxecto do proceso selectivo serd cubrir dezanove (19) prazas,
da agrupaciéon profesional da Administraciéon xeral da Comunidade
Auténoma de Galicia (AP), escala de persoal subalterno, pola quenda
de acceso libre, para seren cubertas por persoas que acrediten
discapacidade intelectual, segundo se detalla:



- Oferta de emprego publico do exercicio 2021, aprobada polo Decreto
62/2021, do 8 de abril, polo que se aproba a oferta de emprego
publico correspondente a prazas de persoal funcionario e laboral da
Administracion xeral da Comunidade Auténoma de Galicia para o ano
2021: nove (9) prazas de acceso libre para o ingreso na agrupacion
profesional de persoal funcionario, escala de persoal subalterno.

- Oferta de emprego publico do exercicio 2022, aprobada polo Decreto
217/2022, do 22 de decembro, polo que se aproba a oferta de
emprego publico correspondente a prazas de persoal funcionario e
laboral da Administraciéon xeral da Comunidade Auténoma de Galicia
para o ano 2022: dez (10) prazas de acceso libre para o ingreso na
agrupacién profesional de persoal funcionario, escala de persoal
subalterno.

O sistema selectivo é o de oposicion.

1.1.1 A este proceso selectivo seralle aplicable o Real decreto
lexislativo 5/2015, do 30 de outubro, polo que se aproba o texto
refundido da Lei do estatuto basico do empregado publico (en diante
TRLEBEP), a LEPG, o Real Decreto 2271/2004, do 3 de decembro, polo
gue se regula o acceso ao emprego publico e a provisién de postos de
traballo das persoas con discapacidade e demais normas

concordantes, asi como o disposto nesta convocatoria.

1.2. Requisitos das persoas aspirantes.

Para ser admitidas ao proceso selectivo as persoas aspirantes
deberdn posuir no dia de finalizaciéon do prazo de presentacion de
solicitudes, e manter ata o momento da toma de posesiébn como

persoal funcionario de carreira os seguintes requisitos:



1.2.1. Posuir unha discapacidade intelectual cun grao de
discapacidade global recofiecido que debera ser igual ou superior ao
33 %.

Naqueles supostos nos que o reconecemento da condicién de persoa
con discapacidade correspondese ao drganos competentes da Xunta
de Galicia, a concorrencia deste requisito podera ser comprobada de
oficio pola Direcciéon Xeral da Funcién Publica, sempre que a persoa
aspirante non se opofia & sUa comprobacidn na solicitude de
participacién. En caso contrario, ou cando a documentacién sexa
expedida por dérganos con competencia na materia doutras
Administraciéns Publicas, dito documento deberd ser achegado xunto
coa solicitude de participacion.

1.2.2. Idade: ter feitos os dezaseis anos e non exceder a idade

maxima de xubilacién forzosa.
1.2.3. Nacionalidade:

a) Posuir a nacionalidade espafiola ou a dun Estado membro da
Unién Europea ou do Espazo Econdémico Europeo, estar incluido no
ambito de aplicacién dos Tratados Internacionais celebrados pola
Unién Europea e ratificados por Espafa nos que sexa de aplicacién a
libre circulacién de persoas traballadoras ou ter recofecido tal dereito
por norma legal.

b) Tamén poderan participar, calquera que sexa a sUa nacionalidade,
0s cénxuxes dos espafois e dos nacionais doutros estados membros
da Unién Europea, sempre que non estean separados de dereito. Nas
mesmas condiciéns poderan participar as/os seus descendentes e
as/os do seu conxuxe sempre que non estean separados de dereito,
sexan menores de vinte e un anos ou maiores da dita idade

dependentes.

1.2.4. Capacidade funcional: posuir a capacidade funcional para o
desempeno das tarefas.



1.2.5. Habilitacidon: non ter sido separada/o nin despedida/o, mediante
expediente disciplinario, do servizo de ningunha Administracion
publica ou dos d&rganos constitucionais ou estatutarios das
comunidades auténomas, nin atoparse na situacién de inhabilitacion
absoluta ou especial para o desempeno de empregos ou cargos
publicos por resoluciéon xudicial, cando se trate de acceder ao corpo
ou escala de persoal funcionario do cal a persoa foi separada ou
inhabilitada.

No suposto de ser nacional doutro Estado, non atoparse inhabilitada/o
ou en situacidon equivalente, nin ter sido sometida/o a sancién
disciplinaria ou equivalente que impida no Estado de procedencia, o

acceso ao emprego publico nos termos anteriores.

1.2.6. Non poderd participar no proceso selectivo o persoal
funcionario de carreira que xa pertenza ao corpo obxecto desta

convocatoria.

1.3. Adaptacién de tempo e medios.

As persoas solicitantes con discapacidades adicionais a intelectual,
requirida para a participacién no presente proceso selectivo, poderadn
solicitar as posibles adaptaciéns de tempo e/ou medios para a
realizacion dos exercicios en que esta adaptacidn sexa necesaria,
todo isto conforme o contido na LEPG, no Real Decreto 2271/2004, do
3 de decembro, polo que se regula o acceso ao emprego publico e a
provision de postos de traballo das persoas con discapacidade e no
Decreto 217/2022, do 22 de decembro.

As persoas solicitantes das adaptaciéns sinaladas poderan indicar na
mesma epigrafe da solicitude a presenza durante a realizacion do
exercicio de atencién médica especializada. Neste suposto, deberan
presentar antes do remate do prazo fixado, o orixinal ou a copia



debidamente compulsada do informe médico que acredite a
necesidade da dita medida.

1.4. Solicitudes.

1.4.1 As persoas aspirantes que desexen participar no proceso
selectivo deberdn facelo constar no modelo de solicitude que serd
facilitado gratuitamente na Internet.

O prazo para presentar as solicitudes sera de vinte (20) dias habiles,
gue se contardn a partir do seguinte ao da publicacién desta
convocatoria no Diario Oficial de Galicia.

O modelo de solicitude estara a disposicién de todas as persoas que
desexen participar no proceso selectivo na paxina web
funcionpublica.xunta.gal, seguindo a ruta «Funcién
pUblica»-«Procesos selectivos»-«Xeracibn e presentacién de

solicitudes de procesos selectivos».

As persoas solicitantes deberdn consignar todos os datos que

aparecen na pantalla e posteriormente validalos e confirmalos.

As persoas solicitantes deberan seleccionar no formulario electrénico
de inscricién o idioma, galego ou casteldn, no que desexa que se lle
facilite, na data do exame, o cuestionario de preguntas da parte
comun e especifica da fase de oposicidn.

1.4.2. Unha vez confirmada a alta da solicitude, a persoa solicitante
deberd imprimir a solicitude cuberta e deberaa presentar,
debidamente asinada, antes do remate do prazo fixado, nas oficinas
de rexistro da Xunta de Galicia, oficinas de Correos e demais lugares
previstos no artigo 16 da Lei 39/2015, do 1 de outubro, do
Procedemento Administrativo Comun das Administracions Publicas
(LRX-PAC).



As solicitudes que se presenten a través das oficinas de Correos
deberdn ir en sobre aberto para ser datadas e seladas polo persoal de
Correos antes de ser certificadas.

1.4.3. As persoas aspirantes deberdn presentar xunto coa solicitude
de participacién, e dentro do prazo de presentacidon de instancias, a

seguinte documentacion:

1. Copia auténtica do documento que acredite ter recofiecida a
condicién legal de persoa cun grao de discapacidade igual ou
superior ao 33 %.

2. Ditame técnico facultativo no que se fundamente a solicitude
de adaptacién da proba selectiva, consonte o establecido na
base 1.3.

O estado das solicitudes podera ser consultado en calquera momento
seguindo as instrucions iniciais e seleccionando na pantalla a opcién
de consulta.

Para calquera aclaraciéon ou informacién sobre os procedementos
anteriores, as persoas aspirantes disporan de axudas e formas de
contacto especificas en cada pantalla.

1.4.4. De acordo co disposto no artigo 23 da Lei 6/2003, do 9 de
decembro, de taxas, prezos e exacciéns reguladoras de Galicia, as
persoas que participen neste proceso selectivo estdn exentas do

abono da taxa por inscricién na convocatoria.

1.5. Admisién de aspirantes.

1.5.1. Unha vez finalizado o prazo de presentaciéon de solicitudes, a
persoa titular da Direccién Xeral da Funcién Publica aprobara as
listaxes provisionais de persoas aspirantes admitidas e excluidas a
través dunha resolucién que sera publicada no DOG, con indicacién
dos seus apelidos, nome e niumero do DNI, das causas das exclusiéns
gue procedan e do lugar en que se atoparan expostas.



1.5.2. As persoas aspirantes excluidas disporan dun prazo de dez (10)
dias hdabiles, contados a partir do seguinte ao da publicaciéon da dita
resolucion no DOG, para poderen emendar, de ser o caso, o defecto

gue motivou a exclusion.

A estimacién ou desestimacién das peticibns de correccién
entenderanse implicitas nunha nova resolucién da Direccion Xeral da
Funcién Publica que serd publicada no DOG, pola que se aprobaran as
listaxes definitivas de persoas aspirantes admitidas e excluidas. Estas
listaxes publicaranse no portal web corporativo
xunta.gal/funcionpublica.

O feito de figurar na relacion de persoas admitidas non prexulgard
gue se lles recofieza as persoas aspirantes a posesion dos requisitos
esixidos para participar no proceso selectivo. Cando da
documentacion que deben presentar tras superar a oposicién se
desprenda que non posuen algun dos requisitos decaerdn en todos os

dereitos que puideren derivar da sUa participacion.

2. Proceso selectivo.
2.1. Oposicién.

O programa que rexera as probas selectivas é o que figura como

anexo 1 desta resolucion.

Teranse en conta as normas de dereito positivo relacionadas co
contido do programa que con data limite da data de publicacién no
DOG das listaxes definitivas de persoas admitidas e excluidas, conten
con publicacién oficial no boletin ou diario correspondente, ainda que

a sUa entrada en vigor estea diferida a un momento posterior.

As normas de dereito positivo relacionadas co contido do programa
que figura no anexo 1 e que fosen derrogadas parcial ou totalmente

serdn automaticamente substituidas por aquelas que procedan a suUa



derrogacién parcial ou total, con data limite da data de publicacién no

DOG das listaxes definitivas de persoas admitidas e excluidas.

2.1.1. Exercicios.

2.1.1.1. Primeiro exercicio (obrigatorio e eliminatorio): consistira na
contestacién por escrito dun cuestionario tipo test de corenta e cinco
(45) preguntas, mais tres (3) preguntas de reserva, con tres (3)
respostas alternativas, sendo sé unha (1) a correcta. Este exercicio
constara de dulas partes:

a) Primeira parte: incluird vinte (20) preguntas da parte xeral do
programa do anexo 1, mais unha (1) pregunta de reserva.

b) Segunda parte: incluird vinte cinco (25) preguntas sobre
contidos practicos do traballo a realizar incluidos na parte
especifica do programa do anexo 1, mais duas (2) preguntas de

reserva.

As respostas erréneas non se penalizaran.

As persoas aspirantes disporan de cento vinte (120) minutos para

realizar este exercicio.

O exercicio cualificarase de 0 a 90 puntos e para superalo serd
necesario obter un minimo de corenta e cinco (45) puntos.
Corresponderalle ao tribunal determinar o numero de respostas

correctas exixido para acadar esta puntuacién minima.

No prazo das vinte e catro (24) horas seguintes publicarase o contido
do exercicio e a plantilla coas respostas correctas no mesmo lugar no
que se realizou o exercicio e no portal web corporativo
xunta.gal/funcionpublica.

Este exercicio realizarase no prazo maximo de corenta (40) dias

habiles desde a constitucién do tribunal que xulgue as probas.



A realizacién deste exercicio non serd anterior aos doce (12) meses a
contar dende o dia seguinte ao da publicacién da presente
convocatoria no Diario Oficial de Galicia.

2.1.1.2. Segundo exercicio (obrigatorio non eliminatorio): consistira
na contestacion por escrito dun cuestionario de dez (10) preguntas
tipo test con tres (3) respostas alternativas das que s6 unha (1) serd a
correcta, mediante o cal se evidencie o conecemento por parte das

persoas aspirantes da lingua galega.

O exercicio cualificarase de 0 a 10 puntos e as respostas erréneas

non se penalizaran.

As persoas aspirantes disporan de corenta (40) minutos para realizar

este exercicio.

Este exercicio realizarase nun prazo minimo de corenta e oito (48)
horas desde o remate do exercicio anterior e maximo de corenta (40)

dias habiles.

Estaran exentas de realizar este exercicio as persoas aspirantes que
acrediten, no prazo de dez (10) dias habiles contados desde o
seguinte ao da publicacién no DOG da resolucién pola que o tribunal
faga publicas as cualificaciéns do primeiro exercicio, que posuian
antes do dia de finalizacion do prazo disposto na base 1.3 desta
convocatoria, o Celga 2 ou o equivalente debidamente homologado
polo érgano competente en materia de politica lingUistica da Xunta
de Galicia de acordo coa disposicién adicional segunda da Orde do 16
de xullo de 2007, pola que se regulan os certificados oficiais
acreditativos dos niveis de coflecemento da lingua galega (DOG num.
146, do 30 de xullo), modificada pola Orde do 10 de febreiro de 2014
(DOG num. 34, do 19 de febreiro), e se lles asignaran 10 puntos.



2.1.2. Desenvolvemento dos exercicios.

2.1.2.1. A orde de actuaciéon das persoas aspirantes sera por orde
alfabético e iniciarase por aqueles cuxo primeiro apelido comece pola
letra T, de conformidade co establecido na Resolucidon da Conselleria
de Facenda e Administracion Publica do 28 de xaneiro de 2022 (DOG
nim. 24, do 4 de febreiro), pola que se publica o resultado do sorteo
realizado, en cumprimento do establecido na Resolucién da mesma
conselleria do 13 de xaneiro de 2022 (DOG num. 13, do 20 de

xaneiro).

2.1.2.2. As persoas aspirantes deberdn presentarse a cada exercicio
provistas de DNI ou outro documento fidedigno que a xuizo do
tribunal acredite a sua identidade.

2.1.2.3. Os exercicios realizaranse a porta pechada sen outra
asistencia que a das persoas aspirantes, as que integran o tribunal e
as designadas pola Direccion Xeral da Funcién Publica como persoal

colaborador.

2.1.2.4. En calqguera momento as persoas aspirantes poderan ser
requiridas polo tribunal para acreditar a sua identidade.

2.1.2.5. O chamamento para cada exercicio sera unico, de xeito que
as persoas aspirantes que non comparezan seran excluidas.

As mulleres embarazadas que prevexan a coincidencia do parto coas
datas de realizacién de calquera dos exercicios polas circunstancias
derivadas do seu avanzado estado de xestacion, ou eventualmente
nos primeiros dias do puerperio, poderan pofelo en cofiecemento do
tribunal, xuntando & comunicacién o correspondente informe médico
oficial. A comunicacién debera realizarse dentro das corenta e oito

(48) horas seguintes ao anuncio da data do exame.

O tribunal acordard se procede ou non realizar a proba nun lugar

alternativo, aprazala ou adoptar ambas as medidas conxuntamente.



Contra tal acordo non cabera recurso, sen prexuizo de que as razoéns
da impugnacion se incldan en calquera outro recurso admisible de

acordo coas regras xerais do proceso selectivo.

2.1.2.6. O anuncio de realizacién dos exercicios publicarase no DOG e
no portal web corporativo xunta.gal/funcionpublica, con corenta e oito
(48) horas, polo menos, de antelacién a sinalada para o seu inicio.

2.1.2.7. Se o tribunal, de oficio, ou con base nas reclamaciéns que as
persoas aspirantes poden presentar nos tres (3) dias habiles
seguintes a realizacién dun exercicio, anulase algunha ou algunhas

das suas preguntas publicarao no DOG.

2.1.2.8. As puntuaciéns obtidas polas persoas aspirantes publicaranse
no portal web da Xunta de Galicia funcionpublica.xunta.gal.
Concederase un prazo de dez (10) dias habiles para os efectos de
alegaciéns, que se contaran desde o dia seguinte ao da publicacién
no DOG da resolucién do tribunal pola que se fan publicas as

puntuaciéns do correspondente exercicio.

2.1.2.9. En calquera momento do proceso selectivo, se o tribunal
tivese coffecemento ou dubidas fundadas de que algunha persoa
aspirante  non cumpre algun dos requisitos esixidos nesta
convocatoria, comunicarallo & Direccién Xeral da Funcién Publica para
que esta lle requira os documentos acreditativos do seu
cumprimento. No caso de gque non se acredite o cumprimento dos
requisitos, a Direccion Xeral da Funcién Publica propord a sua
exclusion do proceso selectivo ao érgano que convoca, que publicara
a orde que corresponda.

2.1.2.10. Para respectar os principios de publicidade, transparencia,
obxectividade e seguridade xuridica que deben rexer no acceso ao
emprego publico, o tribunal establecera e informard as persoas

aspirantes, con anterioridade & realizacién dos exames, dos criterios



de correccidén, valoracién e superacién que non estean expresamente
establecidos nas bases desta convocatoria.

2.2. A orde de prelacién das persoas aspirantes vird dada pola suma
da puntuacién dos exercicios da oposicién. Non podera superar o
proceso selectivo un nimero superior ao de prazas convocadas.

Para asegurar a cobertura das vacantes, se se producisen renuncias
das persoas que superaron O proceso selectivo antes do seu
nomeamento ou toma de posesion, o érgano que convoca podera
requirir unha relacién complementaria das persoas que sigan por
puntuaciéon &s propostas. Para estes efectos, teran a mesma
consideraciéon que as renuncias os supostos das persoas aspirantes
gque dentro do prazo fixado, agas os casos de forza maior, non
presenten a documentacién acreditativa do cumprimento dos
requisitos ou do seu exame se deducise que carecen dalgun deles e
gque, en consecuencia, non poidan ser nomeado persoal funcionario

de carreira.

3. Tribunal.

3.1. O tribunal cualificador do proceso serd nomeado por orde da
conselleria competente en materia de funcién publica e a suUa
composicion serd a determinada polo previsto no artigo 59 da LEPG, o
artigo 60 do TRLEBEP e o artigo 152 da Lei 7/2023, do 30 de
novembro, para a igualdade efectiva de mulleres e homes de Galicia,

3.2. As persoas que formen parte do tribunal deberan absterse de
intervir cando concorran nelas circunstancias das previstas no artigo
23 da Lei 40/2015, do 1 de outubro, de réxime xuridico do sector
publico, no artigo 59.2 da Lei 2/2015, do 29 de abril, do emprego
publico de Galicia, ou nas Instruciéns relativas ao funcionamento e
actuacién dos tribunais de seleccién aprobadas por Resolucidon do
conselleiro de Presidencia, Administraciéons Publicas e Xustiza do 11



de abril de 2007 e no acordo adoptado no Consello da Xunta de 8 de
abril de 2010. A concorrencia de calquera das ditas causas debera
serlle comunicada & Direccion Xeral da Funcion Publica.

A Presidencia debera solicitar ds restantes persoas que formen parte
do tribunal, &s persoas que actien como persoal asesor dos previstos
na base 3.9, e ao persoal auxiliar que incorpore aos seus traballos,
unha declaracién expresa de non atoparse en ningunha das

circunstancias reflectidas no paragrafo anterior.

As persoas aspirantes poderan recusar os integrantes do tribunal
cando concorran neles algunha das circunstancias referidas no
paragrafo primeiro consonte ao establecido no artigo 24 da Lei

40/2015, do 1 de outubro, de réxime xuridico do sector publico.

3.3. A autoridade que convoca publicara no DOG a resolucién
correspondente pola que se nomeen 0s novos integrantes do tribunal
gue substituiran a quen perdera a sUa condicién por algunha das

causas previstas na base anterior.

3.4. A sesién de constitucién deberd realizarse nun prazo maximo de
quince (15) dias habiles a partir da publicacion do nomeamento do
tribunal no DOG. Na dita sesién o tribunal adoptara todas as decisidns
que lle corresponda para o correcto desenvolvemento do proceso

selectivo.

3.5. A partir da sesién de constitucién, a actuacién valida do tribunal
requirira a concorrencia da metade, polo menos, dos seus
integrantes, con presenza en todo caso da Presidencia e da Secretaria

deste.

3.6. O procedemento de actuacién do tribunal axustarase en todo
momento ao disposto nestas bases, na Lei 40/2015, do 1 de outubro,
de réxime xuridico do sector publico, nas Instruciéns relativas ao
funcionamento e actuacién dos tribunais de seleccién e ao resto do

ordenamento xuridico.



3.7. Por cada sesién do tribunal levantarase unha acta que, lida ao
principio da sesién seguinte e feitas, de ser o caso, as rectificacidéns
gue procedan, sera autorizada coa sinatura da Secretaria e o visto e
prace da Presidencia.

3.8. A Presidencia do tribunal adoptard as medidas oportunas para
garantir que os exercicios do proceso selectivo, excepto aqueles nos
gue estea prevista a lectura publica, sexan corrixidos sen gue se
cofleza a identidade das persoas aspirantes e utilizard para iso os
impresos adecuados. O tribunal excluird a aquelas persoas aspirantes
en cuxos exercicios figuren marcas ou signos que permitan conecer a
sUa identidade. As decisiéns e os acordos que afecten a cualificaciéon
e a valoraciéon das probas (determinacién do nimero de preguntas
correctas para conseguir a puntuacién minima, fixacién de criterios
de valoracion, etc.) deberan adoptarse sen cofiecer a identidade das
persoas aspirantes as que corresponden os resultados obtidos.

3.9. O tribunal podera propofier a incorporacidon aos seus traballos de
persoal asesor para as valoracidons que estime pertinentes, quen
debera limitarse a colaborar nas sUas especialidades técnicas e teran
voz pero non voto. O seu nomeamento corresponderalle a persoa

titular da Direcciéon Xeral da Funcidon Publica.

3.10. O tribunal adoptara as medidas precisas nagueles casos en que
resulte necesario para que as persoas aspirantes con discapacidades
adicionais gocen de similares condicidns para realizar os exercicios
gue as restantes persoas aspirantes. Para tal fin estableceranse para
as persoas con discapacidades adicionais que o soliciten na forma
prevista na base 1.3 as adaptaciéns de tempo e/ou medios que sexan

necesarias.

3.11. O tribunal terd a categoria primeira das recollidas no Decreto
144/2001, do 7 de xufio, sobre indemnizaciéns por razén do servizo

ao persoal con destino na Administracién autonémica de Galicia.



Para os efectos do previsto no dito decreto, entenderase que a
designacién do tribunal cualificador realizada segundo o disposto na
base 3.1 implicara a autorizacion da orde de servizo para que 0s seus
membros poidan desprazarse ao lugar acordado para cada unha das

sesidons convocadas dentro do niumero maximo autorizado.

A Direccion Xeral da Funcidon Publica determinard o dito numero
mdaximo de sesidns autorizado ao tribunal e poderd amplialo
basedndose en causas xustificadas.

3.12. En ningun caso o tribunal podera aprobar nin declarar que
superaron o proceso selectivo un nimero superior de aspirantes ao
de prazas convocadas. Calquera proposta de persoas aprobadas que

contravena o establecido sera nula de pleno dereito.

3.13. Os acordos adoptados polo tribunal do proceso poderan ser
obxecto de recurso de alzada ante a persoa titular da conselleria
competente en materia de funcién publica nos termos previstos nos
artigos 121 e 122 da Lei 39/2015, do 1 de outubro.

3.14. As comunicaciéns que formulen as persoas aspirantes ao
tribunal dirixiranse & Conselleria de Facenda e Administracién Publica,
Direccion Xeral da Funcién Publica (edificio administrativo San

Caetano. Santiago de Compostela).

4. Listaxe de persoas aprobadas, presentacién de documentaciéon e

nomeamento de persoal funcionario de carreira.

4.1. A cualificacion do proceso vira determinada pola suma das

puntuaciéns obtidas nos exercicios da oposicion.

No suposto de empate nas puntuacidons de dous ou mais persoas
aspirantes acudirase por orde aos seguintes criterios ata que se

resolva:



1) Puntuacién obtida nos exercicios pola sUa orde de realizacion.
2) Puntuacién obtida na segunda parte do primeiro exercicio.
3) Orde alfabética recollida na base 2.1.2.1.

4) En dltimo lugar, o empate dirimirase por sorteo entre as
persoas implicadas.

4.2. Unha vez rematado o proceso selectivo, o tribunal publicara no
DOG a relacidon de persoas aspirantes que o superaron por orde de
puntuaciéns acadadas, con indicacién do seu DNI. Na mesma
resolucidon propord o seu nomeamento como persoal funcionario de

carreira.

A partir do dia seguinte ao da publicacion no DOG da relacién das
persoas aprobadas, estas dispordn dun prazo de vinte (20) dias
habiles para a presentacién dos seguintes documentos:

a) Declaracién baixo a suUa responsabilidade de non ter sido
separada/o nin despedida/o mediante expediente disciplinario do
servizo de ningunha Administracién publica ou dos d&rganos
constitucionais ou estatutarios das comunidades auténomas, nin
atoparse na situacién de inhabilitacién absoluta ou especial para o
desempefio de empregos ou cargos publicos por resoluciéon xudicial,
para 0 acceso ao corpo ou escala ao que se presenta, nin pertencer
a0 mesmo corpo ou escala, segundo o modelo que figura como anexo
2 a esta convocatoria.

No suposto de ser nacional doutro Estado, declaracion xurada ou
promesa de non atoparse inhabilitada/o ou en situacidon equivalente,
nin ter sido sometida/o a sancién disciplinaria ou equivalente que
impida no Estado de procedencia, o acceso ao emprego publico nos
mesmos termos, segundo o modelo que figura como anexo 3 a esta

convocatoria.



b) Informe de salde que acredite que non padece enfermidade nin
estd afectada por limitacién fisica ou psiquica incompatible co
desempeno das correspondentes funcions.

A Direcciéon Xeral da Funciéon Pudblica requirird de oficio ao érgano
competente o informe de compatibilidade para o desempefio das

funciéns inherentes ao corpo.

4.3. Quen tivera a condiciéon de persoal funcionario de carreira da
Administracion da Comunidade Auténoma de Galicia estara exenta/o
de xustificar documentalmente as condiciéns e demais requisitos xa

probados para obter o seu anterior nomeamento.

4.4, As persoas aspirantes que dentro do prazo fixado, agas os casos
de forza maior, non presentasen a documentaciéon ou do exame dela
se deducise que carecen dalgun dos requisitos sinalados na base 1.2
non poderan ser nomeadas persoal funcionario de carreira e
guedaran anuladas as suUas actuacidéns, sen prexuizo da

responsabilidade en que incorresen por falsidade na solicitude inicial.

4.5. Unha vez acreditada a posesiéon dos requisitos esixidos, as
persoas aspirantes seran nomeadas persoal funcionario de carreira
mediante unha orde da persoa titular da conselleria competente en
materia de funcién publica, que se publicard no DOG indicando o
destino adxudicado.

4.6. A adxudicacién das prazas as persoas aspirantes que superen o
proceso selectivo efectuarase segundo a peticion de destino realizada
por estas, de acordo coa orde de prelaciéon e a cualificaciéon do

proceso sinaladas nas bases 2.2 e 4.1.

Na eleccion de destino ofertaranse prazas nas catro provincias: A
Coruia, Lugo, Ourense e Pontevedra.

4.7. A toma de posesién das persoas aspirantes que superen o
proceso selectivo efectuarase no prazo dun mes, contado a partir do



dia sequinte ao da publicacién do seu nomeamento no DOG, de
conformidade co artigo 60.e) da LEPG.

4.8. Co fin de facilitar a adaptacién e o desenvolvemento das funcions
dos postos de traballo das persoas aspirantes que superen o proceso
selectivo, a Direccidon Xeral da Funcién Publica, en colaboracién coas
asociaciéns, organizacidns ou entidades, poderd levar a cabo acciéns
de formacién e orientacién sociolaboral previas ao seu ingreso como
persoal funcionario de carreira, asi como o apoio ao desenvolvemento

no posto de traballo ao longo da sUa carreira profesional.

5. Disposicion derradeira.

Esta resolucién pon fin & via administrativa e contra ela as persoas
interesadas poderan presentar recurso potestativo de reposiciéon ante
a persoa titular da conselleria competente en materia de funcién
publica no prazo dun mes contado desde o dia seguinte ao da sua
publicacién no DOG, de conformidade co establecido na Lei 39/2015,
do 1 de outubro, ou impugnala directamente ante a Sala do
contencioso-administrativo do Tribunal Superior de Xustiza de Galicia,
no prazo de dous meses, contados desde a mesma data, de
conformidade co disposto na Lei 29/1998, do 13 de xullo, reguladora

da xurisdicidon contencioso-administrativa.

Santiago de Compostela,
O conselleiro de Facenda e Administracién Publica
P.D. (Orde do 8 de xaneiro de 2020; DOG num. 16, do 24 de xaneiro)
José Maria Barreiro Diaz

Director xeral da Funcién Publica






ANEXO |

PARTE XERAL (PRIMEIRA PARTE DO PRIMEIRO EXERCICIO)

Blogue 1. A Constitucion espafola de 1978: principios fundamentais,
dereitos e deberes fundamentais dos espafois. A Administracién.
Funcionamento da Administracién segundo a Constituciéon espafola.

Niveis da Administracion publica.

Bloque 2. O Estatuto de Autonomia de Galicia: O parlamento, a Xunta
e 0 seu presidente. Organizacién da Administracion da Comunidade
Auténoma de Galicia.

Blogue 3. A Lei de 2/2015, do emprego publico de Galicia:
Empregados publicos (tipos, dereitos e obrigas). O ingreso na
Administracion publica.

Bloque 4. A igualdade na Administracion publica. A transparencia na

Administracion. A prevencién de riscos laborais.

PARTE ESPECIFICA (SEGUNDA PARTE DO PRIMEIRO EXERCICIO)

Bloque 1. Control de acceso, identificacién, informacién, atencién e
recepcién de persoal visitante.



Blogue 2. Recepcidn, distribucion e entrega de pagueteria e

documentacion.

Blogue 3. Manexo de maquinas reprodutoras e outras analogas.

Bloque 4. Frangqueo, depdsito, entrega, recollida e distribucién de

correspondencia.

Bloque 5. Realizacién de recados oficiais féra e dentro do centro de
traballo.

Bloque 6. Informacién de anomalias ou incidencias no centro de
traballo.



ANEXO Il

(nome e apelidos
aspirante) , con
domicilio en , con
NIF/NIE/pasaporte , declara, para efectos de

ser nomeada/o persoal funcionario da agrupacion profesional da
Administraciéon xeral da Comunidade Auténoma de Galicia, escala de
persoal subalterno, que non foi despedida/o nin separada/o
mediante expediente disciplinario de ningunha administracién
publica ou dérgano constitucional ou estatutario das comunidades
auténomas, nin se atopa en situaciéon de inhabilitacién absoluta ou
especial para o desempefio de empregos ou cargos publicos por
resolucién xudicial para o acceso ao dito corpo, e non pertence ao

mesmo.

, de de 202




ANEXO Il

(nome e apelidos

aspirante) , con

domicilio en ,

con NIF/NIE/pasaporte , declara, para efectos

de ser nomeada/o persoal funcionario da agrupacién profesional da
Administracion xeral da Comunidade Auténoma de Galicia, escala de
persoal subalterno, que non se atopa inhabilitada/o ou en situacién
equivalente nin foi sometida/o a sancién disciplinaria ou equivalente
que impida, no Estado de ..., nos mesmos termos, 0 acceso ao

emprego publico.

(pais e localidade) ) de de
202




